Raporti i VNM-sé sé projektit té Aeroportit té Vlorés éshté njé analizé jo-profesionale, jo-shkencore
dhe qartazi klienteliste e abuzive pér té justifikuar vendimmarrjen jo-transparente dhe jo-ligjore té
ndértimit té aeroportit né brendési té Zonés sé Mbrojtur Vjosé-Narté

Pavarésisht thirrjeve té shumta dhe presionit té vazhdueshém té organizatave té shogérisé civile kombétare
dhe ndérkombétare pér anulimin e ndértimit té aeroportit ndérkombétar té Vlorés né brendési té Peizazhit
té Mbrojtur Vjosé-Narté, geveria e Shqipérisé ende nuk éshté térhequr nga ky plan destruktiv pér natyrén e
vendit toné. Sé fundmi, éshté béré publike dhe pérmbledhja jo-teknike e Vlerésimit té Ndikimit né Mjedis
pér kété projekt. Né bazé té njé analize paraprake té realizuar nga ekspertét e organizatave kryesore
mjedisore kombétare dhe kérkues e shkencétaré té institucioneve kryesore akademike e kérkimore té vendit,
ky raport éshté kryer me mungesé té thelluar profesionalizmi dhe né ményré tendencioze né favor té
ndértimit té aeroportit té Vlorés né zonén Aké&rnisé, né brendési té Peizazhit t¢ Mbrojtur Vjosé-Narté.

Né kété pérmbledhje té hartuar, pérvecse nuk éshté marré parasysh qé Vjosé- Narta éshté Zoné e
Réndésishme pér Shpendét (IBA), Zoné Kyge pér Biodiversitetin (KBA), dhe pjesé e rrjetit Emerald, nuk
éshté vlerésuar as fakti qé ajo mbrohet dhe nga konventa té ndryshme ndérkombétare gé veté Shqipéria ka
ratifikuar, dhunimi i té cilave mund ta pérballé vendin me sanksione té ndryshme gé mund té ndérmerren
nga Bashkimi Evropian dhe komuniteti ndérkombétar kundrejt vendit toné. Ndér kéto konventa pérmendim
Ndér kéto konventa, mund t€ pérmendet Konventa e Késhillit t&€ Evropés pér “Ruajtjen e Jetés sé Egér dhe
Habitateve Natyrore té¢ Evropés™ apo sikurse njihet ndryshe si Konventa e Bernés e vitit 1979 (nénshkruar
né 13 Janar, 1990 dhe hyré né fugi né 1 Maj 1999 nga Shqipéria), e cila kérkon gé pér zonat e rrjetit
Emerald, ashtu si dhe pér sitet NATURA 2000, pér ¢cdo projekt zhvillimor brenda dhe né aférsi té kétyre
zonave, edhe nése projekti béhet pér géllime strategjike, éshté e domosdoshme qgé té zbatohet procedura e
Vlerésimit té Posacém Mjedisor (Appropriate Assessment). Qeveria Shgiptare, Ministria e
Infrastrukturés dhe Energjisé, Ministria e Turizmit dhe Mjedisit, né rastin e njé projekti té tillé me ndikim
t¢ madh né mjedis dhe sidomos mbi avifaunén, duke patur parasysh statusin ligjor t€ zonés ‘“Peizazh i
mbrojtur Vjosé-Narté”, e ka anashkaluar kété proceduré gjaté Vlerésimit té Ndikimit né Mjedis té zonés né
fjalé.

Kjo proceduré duhet té garantonte gé né fund té realizimit t& saj t’i jepeshin pérgjigje pyetjeve té
méposhtme:

a) A ka projekti né fjalé (Ndértimi i aeroportit té Vlorés) njé ndikim domethénés né zonén Emerald?

b) Sa ndikon projekti né fazén e ndértimit dhe sidomos né até té operimit té aeroportit né rrugét e
shtegtimit té shpendéve, duke patur parasysh gé projekti zhvillohet né njé zoné gé éshté e njohur si
njé ndér segmentet kryesore té korridorit shtegtimit t& Adriatikut.

c) Sa ndikon projekti né fjalé né integritetin ekologjik té€ zonés EMERALD si dhe té rrjetit ekologjik
EMERALD té vendit (Shqipérisé) dhe mé gjeré (pasi zona mbart njé pjesé domethénése té
trashégimisé natyrore té Evropés rregullisht gjaté gjithé vitit)?

d) Sado té jeté incidenca e pérplasjes sé shpendéve, sidomos ata trupmédhenj e mesataré, me avionét
(fenomeni Bird collision) gjaté uljes dhe ngritjes sé avionéve, pér té treguar nése aeroporti do té
keté apo jo ndikim negativ mbi shpendét dhe lloje te tjera gé jané pjesé e Rezolutés No. 6 (1998)?
Bazuar nga literatura, afro 90% e incidenteve té avionéve me shpendét ndodhin nén lartésiné 1000
m, dhe brenda késaj lartésie, aksidentet mé té zakonshme (mbi 90%) me shpendét ndodhin né
lartésité 100-300 m dhe kjo fashé lartésie do té jeté ajo qé éshté mé sé shumti e pérdorur nga avionét
gjaté ngritjes dhe uljes né pistén e projektuar té aeroportit té Vlorés.

e) Cilat do té jené alternativat e tjera pér kété projekt gé do té rezultonin mé pak té ndjeshme nga
piképamja ekologjike dhe mé té sigurta nga piképamja e sigurisé sé fluturimeve té avionéve té
lidhura me ndértimin e njé projekti té till&?

Njé proceduré e tillé e Vlerésimit té Posacém Mijedisor duhet té ishte e hapur edhe pér eksperté té
ndérkombétaré dhe né pérfundim té saj, padyshim gé do té kishim njé tjetér rezultat dhe njé tjetér
vendimmartrje.



Pér mé tepér, edhe dokumenti aktual i paraqitur i Vlerésimit t¢ Ndikimit né Mjedis éshté njé studim me
pasaktési té shumta dhe me mungesé te thellé profesionalizmi dhe anshmérie né téré pérmbajtjen e tij.
Grupimi i organizatave mjedisore dhe specialistéve nga institucionet akademike/ kérkimore té vendit e
konsideron vlerésimin e realizuar si té géllimshém pér té "justifikuar" vendimin e geverisé pér ndértimin e
aeroportit, pikérisht aty ku gjendet gjurma ekzistuese e ish-aerodromit ushtarak, si njé vendim i cili tashmé
ishte i marré “de facto” q& pérpara kryerjes sé procesit t&€ Vlerésimit t&€ Ndikimit n€ Mjedis. Ky arbitraritet
pér pércaktimin e vendndodhjes e mbéshtesim mbi disa argumente kryesore:

Né kapitullin III, faqja 12, pér “Pérshkrimin e analizimit té alternativave t¢ mundshme pér zbatimin
e projektit” jané marré né konsideraté dhe mé tej jané vlerésuar 4 alternativa gé jané: (i) Akérni, (ii) Risili,
(iii) Kafaraj dhe (iv) Levan.

Alternatives / Alternativat
[ Akerni (Alt 1)
B Levan (Alt 2)
[ Kafaraj (Alt 3)
[ Risili (Alt 4)
® Settlements / Vendbanimet

Coordnate SyﬁmlS‘S Koordinativ: Albanian 1987 GK Zone 4
Projecton Gauss Kruger
Dot ] Datons: Aopion 1987

Central Meridian / Mendiani Qéndror: 21.0000
False Easting / Lindja Falso: 4,500,000,0000
False Northing / Veriu Faiso: 0.0000

Scale Factor / Faktori | shikalles: 1,0000
Units / : Meter
Original Size / Pérmasa: A3

Vlerésimi i alternativave mbéshtetet né 3 grupe treguesish: (i) treguesit mjedisorg, (ii) burimet natyrore dhe
(iii) receptoré té ndikuar nga zhurma dhe ajri.

Né bazé té vlerésimit qé éshté realizuar rezulton se alternativa mé e paré pér ndértimin e aeroportit éshté
Akérnia me -11 piké, e ndjekur nga Risilia me -19 piké, mé tej nga Kafaraj me -20 piké dhe i fundit Levani
me -22 piké.

NEé tre grupet e tregueseve té pérdorur pér vlerésimin e alternativave jané marré né konsideraté 12 tregues
specifiké si mé poshté:

=

Pérdorimi aktual i tokés
Ndikimi né mjediset ujore
Ndikimi né ajér

Ndikimi né biodiversitet
Ndikimi né receptorét humané
Ndikimi né receptorét faunistiké
Shpendét si receptoré

Cilésia agroprodhuese e tokés
Intensiteti Bujgésor

10. Krygézimi i rrugéve té shpendéve
11. Prania e rrjetit rrugor
12. Aférisa nga aeroporti i Tiranés

Limitimi i vlerésimit me kété grupim treguesish pérbén né vetvete njé gasje té anshme, té ndikuar dhe té
géllimshme pér té nxjerré Akérniné si alternativén mé té mirg.

Sé pari, njé séré treguesish té njé réndésie thelbésore, si mé poshté vijon, jané 1€né jashté vlerésimit
dhe nuk jané marré né konsideraté nga autorét e VNM-sé:

a)

b)

d)

f)

Nuk éshté marré né konsideraté si tregues specifik mjedisor ekzistenca e zonave té mbrojtura né
rajon. Alternativa e Akérnisé si alternativa e vlerésuar mé lart pér ndértimin e aeroportit
ndodhet térésisht né brendési té njé Zone té Mbrojtur gé mbrohet nga legjislacioni shgiptar pér
ruajtjen e natyrés dhe specifikisht nga Ligji pér Zonat e Mbrojtura (Ligji 81/2017). Té tre
alternativat e tjera jané jashté rrjetit t& zonave té mbrojtura dhe ky fakt duket se nuk éshté marré
aspak né konsideraté nga grupi vlerésues.

Nuk éshté marré né konsideraté si tregues dhe nuk éshté vlerésuar fakti gé zona né fjalé éshté pjesé
e rrjeteve ndérkombétare ekologjike dhe mbrohet nga konventa té cilat vendi yné i ka ratifikuar.
Nuk éshté marré né konsideraté si tregues dhe nuk éshté vlerésuar fakti gé vendimarrja prodhon
reaksion ndérkombétar gé ndikojné negativisht prioritete té tjera kombétare té Shqipérisé, ndér mé
madhoret sikundér éshté rasti i aspiratés pér integrimin e vendit né Bashkimin Evropian dhe
dhunimin e legjislacionit té Bashkimi Evropian pér Ruajtjen e Natyrés i cili éshté transpozuar né
masé rreth 90% né legjislacionin vendas.

Nuk éshté marré né konsideraté prishja e imazhit té vendit nga Ky investim dhe goditja e turizmit
natyor té géndrueshém me potencial té larté zhvillimi né Shqipéri.

Nuk éshté marré né konsideraté pérdorimi sipérfages né fjalé pér veprimtari té tjera ekonomike qé
ndodhin aktualisht né zoné dhe gé jané me potencial zhvillimi né té ardhmen.

Nuk jané marré né konsideraté faktorét e katastrofave natyrore, si psh. pérmbytjet, pér té cilat zona
né fjalé éshté tejet e ndjeshme dhe do té pérkegésohet né té ardhmen né bazé té projeksioneve pér
rritjen e nivelit té detit.

Sé dyti, indikatorét gé jané né disfavor té Akérnisé dhe né favor té zonave té tjera jané dhéné né ményré
manipuluese duke fshehur fakte.

a)

b)

Te treguesit Pérdorimi i Tokés, Cilésia Agro-Prodhuese dhe Intensiteti Bujgésor, Akérnia ka marré
piké té plota (+5 piké) duke treguar pér njé mospérdorimi térésor né aspekte agrikulturale té késaj
sipérfageje. Ky vlerésim pérbén njé mashtrim té qarté pasi territori i Akérnisé ka pérdorim té gjeré
dhe ekstensiv pér kullotje té bagétive té imta dhe té trasha. Autorét géllimisht nuk kané vlerésuar
kullotén si njé sipérfage me pérdorim bujgésor dhe kjo pérbén njé manipulim té hapur. Pikérisht
nga kéta tregues Akérnia ka marré 15 piké pozitive dhe ky éshté abuzimi mé i madh né vlerésim
pasi e ka rritur artificialisht pikézimin e Akérnisé, si njé sipérfage tokésore gé nuk pérdoret pér
asgjé, kur né fakt territori pérdoret ekstensivisht pér kullotje dhe mbéshtet njé numér té
konsiderueshém krerésh. Ndérkohé gé pér alternativat e tjera vlerésimi me notén -5 éshté sérish i
pavend, pasi njé pjesé e konsiderueshme e kétyre sipérfageve ka té njéjtin pérdorim sikundér
Akérnia, pra até té kullotés pér gjené e gjallé dhe vetém njé pjesé prej tyre kultivohet.

Ndikimi né cilésiné e ujrave

Pér Akérning éshté vlerésuar me notén -3 ndikimi né cilésiné e ujrave. Marré pér bazé qé sipérfagja ku
planifikohet t& ndértohet aeroporti né Akérni éshté pjesé e njé sipérfageje ligatinore té bonifikuar mé
herét dhe né té gjendet njé rrejt i gjeré kanalesh kullues gé kané lidhje Lagunén e Nartés dhe gjithashtu



afektojé zonén bregdetare, ky vlerésim éshté i pavend dhe qartazi i béré pér té fshehur ndikimin real gé
ndértimi i njé aeroporti do té kishte né cilésiné e ujérave té kétij territori.

Tabela III-1: Pérmbledhje e ndikimeve pér secilen alternativé té vend ndhodhjes sé Aeroportit

Indikatori i Alternativat e vend ndodhjeve té diskutuara/vlerésimi né intervalin -
Ndikimi 5 deri +5

Akérni Risili Kafaraj Levan
Pérdorimi aktual i +5 -5 -5 -5
tokeés
Uji -3 -1 0 0

RAPORTI I THELLUAR I VLERESIMIT TE NDIKIMIT NE MJEDIS TE
AEROPORTIT TE VLORES

Ajri -2 -1 -1 -1
Biodiversiteti -5 -1 -1 -2
(Flora&Fauna)

Receptorét Humané -1 -2 -3 -4
Receptoret -5 -1 -1 -2
faunistike

Zogijté si réceptoré -4 -2 -1 -2
Cilésia +5 -4 -5 -4
agroprodhuese e

tokes

Intensteti bujqésor +35 -3 -3 -3
Kryqéimi i rrugéve -3 0 -1 -1
té shpéndéve

Rrjeti rrugor +4 +1 +2 +3
Aférsia nga 0 0 -1 -1
aeroporti i Tiranés

Totali i pikézimit -11 -19 -20 -22

Tabela e pikézimit té alternativave t&¢ mundshme té shqyrtuara pér vendndodhjen e aeroportit t& ardhshém té
Vlorés né raportin e Vlerésimit t& Ndikimit né Mjedis

c) Shpendét si receptoré

Vjosé-Narta éshté zoné e njohur si njé prej zonave mé té réndésishme pér shpendét né Shqipéri dhe né
té gjithé Pellgun e Mesdheut si dhe njé prej segmenteve kryesore té Korridorit té Shtegtimit té
Adriatikut. Sipérfagja né fjalé éshté vendfolezim i dokumentuar pér njé numér té konsiderueshém
speciesh té atij lloj habitati si dhe njé vend i dokumentuar pér géndrimin e shpendéve gjaté shtegtimit
dhe dimérimit. Zonat e tjera duke gené se kané pérdorim intensiv bujgésor duhet té kené prani mé té
ulét té shpendéve. Sérish edhe né kété tregues éshté pikézuar né ményré té anshme, pér té ulur réndésiné
e Akérnisé si njé territor me réndési mjaft té larté pér shpendét.

d) Krygézimi i rrugéve té shpendéve



Zona éshté e dokumentuar si rrugékalimi pér njé numér té madh llojesh té shpendéve té rendeve té
ndryshme dhe si e tillé duhej vlerésuar me — 5. Sérish, kur béjmé krahasimin me zonat e tjera, duket
gartazi pikézimi né ményré té anshme pér té ulur réndésiné e Akérnisé si njé territor me réndési mjaft
té larté pér shpendét dhe pér té rritur artificialisht réndésiné e alternativave té tjera.

g) Rrjeti rrugor

Vlerésimi i rrjetit rrugor nuk ndjek asnjé logjiké té garté né pikézim. Akérnia vlerésohet me +4 piké,
ndérkohé gé Levani me +3 piké, edhe pse vendndodhja e Levanit éshté shumé mé prané krygézimit té
autostradés Fier-Vloré me rrugén Levan-Tepelené-Gjirokastér dhe pér rrjedhojé jep akses mé té shpejté
pér njé pjesé té miré té jugut se sa alternativa e Akérnisé. Mé tej, alternativa e Risilisé vlerésohet me
vetém +1 piké né aspektin e rrjetit rrugor, edhe pse Risilia éshté alternativa mé e afért me by-passin
e ri t& Vlorés dhe rrugés sé Lumit té Vlorés, dy rrugé kéto strategjike pér lidhjen e shpejté
automobilistike té bregdetit té jugut dhe pér zhvillimin e turizmit. Ky pikézim tregon pér mungesé té
thelluar njohurish midis autoréve t€ VNM-sé né aspektin e infrastrukturés rrugore né vend dhe duket
gartazi gé i vetmi géllim né pikézim éshté qé té nxjerré arbitrarisht Akérniné si alternativén mé té miré
né aspektin e rrjetit rrugor né disfavor té alternativave té tjera.

Né kapitullin 1V. Pérshkrimi i gjendjes dhe vlerave ekzistuese té mjedisit:

a) Nuk éshté shtjelluar sa duhet dhe si duhet ¢éshtja e gjeologjisé dhe nuk éshté marré né konsideraté
faktori i pérmbytjeve.

b) Nuk éshté béré njé vlerésim mbi impaktin gé do té kené zhurmat mbi biodiversitetin. Gjithashtu,
né kété raport éshté shprehur gé nuk ka njé plan se si do té veprohet pér ndikimin gé do kené
zhurmat né fshatrat Akérni, Poro, Delisuf etj., pavarésisht se kéto fshatra do té preken mé sé shumti
nga ky investim.

c) Vérehen pasaktési té shumta dhe né disa raste informacioni pér bimésisé e zonés gjendet i shprehur
né kapitullin e faunés.

d) Eshté zhvlerésuar réndésia e habitateve dhe pasurisé bimore prané zonés sé planifikuar pér
ndértimin e aeroportit, duke u shprehur se zona ku éshté planifikuar té ndértohet aeroporti nuk ka
specie bimore me réndési, madje éshté shumé e varfér, duke mos marré parasysh faktin gé kjo zoné
éshté akoma nén procesin e njé vlerésimi té thelluar shkencor lidhur me habitatet e rrjetit Natura
2000 té Direktivés sé Habitateve té Bashkimit Evropian, si njé parakusht i panegociushem integrimi
pér Shqipériné nén kérkesat e Kapitullit 27 (Mjedisi dhe Ndryshimet Klimatike), té procesit té
anétarésimit té vendit né BE.

Gjitarét

a) Té dhénat pér praniné e gjitaréve me trup mesatar dhe té€ médhenj nuk jané té mjaftueshme, bazuar
nga vrojtimet sporadike té béra nga ekspertét. Gjithashtu, mungojné elementé thelb&soré si harta e
gjetjeve né zoné, analiza e realizuar, si dhe nuk pérmenden metodat e zbatuara pér grumbullimin e
té dhénave.

b) Nuk éshté pércaktuar garté dhe nevojitet té theksohet se ¢faré réndésie kané legjislacioni shqiptar,
konventa e Bernés dhe lista e kuge e IUCN-sé né mbrojtjen e gjitareve, dhe jo thjesht té citohen me
anekset pérkatése.

¢) Praniadhe aktiviteti i gjitaréve me trup mesatar dhe té madh nuk duhet té fokusohet vetém né zonén
e ndértimit, por analizuar mé gjeré né nivel ekosistemi, pasi né varési, llojet kérkojné territore me
sipérfage té madhe, pér kryerjen e aktiviteteve té tyre jetésore.

d) Konsiderohet kontradiktor apo i pakuptimté informacioni i shprehur né kapitullin “Ndikimet né
fauné” gjaté fazés sé ndértimit dhe funksionimit, ku pérshkruhen rezultatet me ndikim shkatérrues
né habitate, ndérkohé nga ana tjetér shprehen gé nuk ka gjasa apo vértetési qé té kércénohet
funksionimi i disa shogérimeve me bimé native dhe gjallesave shatazore té lidhura me to.



Shpendét/Avifauna

Duke marré pér bazé vlerésimet e béra pér kété kapitull, arrijmé né pérfundimin gé ekipi i ekspertéve té
pérfshiré né kryerjen e vlerésimeve dhe hartimin e VNM-sé, reflekton gartazi moskompetencé pér studimin
e klasés sé shpendéve. N¢é raport pérdoret termi “zogj” né vend té termit “shpendé”. Né shkencén e
ornitologjis€ termi “zog” ka kuptim teknik dhe nénkupton shpendét né moshé nga celja deri né€ momentin
gé lené folené. Mé tej ka njé numér té konsiderueshém rastesh té tjera qé vértetojné pohimin e mésipérm,
si psh:

0] né raport éshté raportuar prania né numér té larté i flamingos sé kug apo flamingos sé amerikave
(Phoenicopterus ruber), i cili &shté njé lloj gé nuk éshté i pranishém né kontinentin Europian
por ndodhet né kontinentin Amerikan

(i) pér laraskén (Pica pica) éshté vendosur fotografia e njé lloji tjetér qé nuk haset né Shqipéri;

(iii)  pér gugashin (Columba palumbus) éshté vendosur fotografia e njé lloji tjetér;

(iv)  emri shkencor i pelikanit kagurrel éshté shkruar “Dalmatian Pelican” ndérkohé gé éshté
“Pelecanus crispus”;

(v) vlerésohet i pasakté raportimi qé 100% e popullatés sé pulébardhés sgepkuge (Larus audouinii)
gjendet né peizazhin e mbrojtur Vjosé-Narté.

(vi) pér kredharakun e madh (Podiceps cristatus) éshté vendosur fotografia e njé lloji tjetér etj.

Me tej pérshkrimi i llojeve ka pasaktési té theksuara, gjuha e pérdorur éshté né jo pak raste e pakuptimté,
terminologjia e pérdorur éshté amatoreske si né rastin e méposhtém:

“Cafka e pérhime éshté njé gjeneralist né pérdorimin e habitatit té tij, megjithése ndér karakteristikat
thelbésore té habitatit té tij jané uji i cekét, gjahu relativisht i madh dhe katér ose pesé muaj sezon shumimi
pa akull”

MEe tej, metodika e ndjekur pér studimin e avifaunés nuk lejon pérftimin e rezultateve té nevojshme pér njé
vlerésim té ploté té réndésisé sé zonés pérsa i pérket késaj klase té kafshéve.

Né kapitullin V.Vlerésimi i rrezikut té pérplasjes sé avionéve me shpendé:

a) Shprehet se éshté kryer njé studim i vecanté dhe hartuar njé raport me titullin “Vlerésimi i riskut
nga shpendét” por nuk tregohet asnjé veprim konkret per reduktimin e riskut té pérplasjeve me
shpendét folezues / shtegtues. Pérkundrazi, thuhet gé “ motorét moderné té avionéve jané krijuar
pér t'u béré ballé goditjeve té shpendéve .

b) Harta e lévizjes sé shpendéve éshté tejet e pakuptimté né ményrén se si éshté pérpiluar. Gjithashtu,
ményra e lévizjes sé shpendéve konsiderohet si géllimisht e orientuar né ményré té tillé gé té tregojé
gé nuk bie ndesh me drejtimin e avionéve, cka éshté tejet amatoreske dhe e pasakté.

¢) Mos konsiderimi i rrezikut real pér avionét, prej pranisé sé madhe té shpendéve né zoné, shogérohet
me marrjen e masave pér shmangien e shpendéve né aférsi té zonés, duke treguar qé faza e
ndértimit, vecanérisht, do té keté njé ndikim shumé t& madh mbi popullatat e shpendéve. Ky rrezik
i pa konsideruar nga ana e tyre, konsiderohet si njé faktor gé favorizon alternativat e tjera pér
pozicionimin e aeroportit, larg zonés sé mbrojtur.



